
	సీ.	
సీత నుర్వికి డించి చేకొద్ది వైచుశూల మమర్త్యహృదయశూలంబుతోడ

నడువ గేడించి మార్గావరోధాపరాధము సైఁప నిందు భాస్కరుల సాను

వునఁ దాల్చువింధ్యమ ట్లనుజుతోడను నెత్తికొని మింటి కరుగు దైత్యుని భుజంబు

లిరువురు ఖండింప ధరపై నొఱఁగి మేనుఁ దొఱఁగి వాఁ డమరుఁడై తొలుత రంభ



	 





	గీ.	
బలిమిఁ బైకొనుటను నైలబిలుని కినుక, గనినయొడ లిది గర్తార్హ మనుచు వేఁడఁ

దత్తనువు మున్ను నెత్తుటఁ దడిసిపదన, యినధరణిఁ ద్రవ్విపూడ్పించె నినకులుండు.

	క.	
శరభంగయతికి నతఁడా, శరభంగజకీర్తి రాక చాటుచు గంగా

శరభంగసంగరాశన, శరభంగజజనితదక్షిసఫలత సలిపెన్.

	గీ.	
ఇంద్రుఁ జూచియుఁ దను మానవేంద్రుఁ జూచు

దనుకననటుండి జటిలుండు ననలశిఖకు

సమిధ యై మింటి కరుగ నైక్ష్వాకుమణి సు

తీక్ష్ణు నాతిథ్య మెనసి యాదిక్కు వాసి.

	చ.	
అరిగి కనెం గుఱంగట జలాశయసింధుమరందకందళీ

కరణధురీణపాణిమయకంజితదంతికభీతభీతసం

చరణవిధాయతోయధరసంశయదాయక హోమధూమ దం

తురితపురోవని ఘటతనూజతపోవని లోకపావనిన్.



	 11






రాముఁ డగస్త్యాశ్రమముం జేరుట




	వ.	
కనుంగొని యనుంగుటొయారి యగుమహీకుమారి కి ట్లనియె.

	సీ.	
సెలయేటివడి నగస్థలినుండి పడి వాసవాభాసుగతి దెల్పు నజగరములు

నజగరములనోళ్ల కబ్బి వెల్వడలేక వాతాపిదశ చూపు వనగజములు

వనగజాహతులఁ గైవ్రాలి వింధ్యనగంబుభాతిఁ జొప్పడు సల్లకీతరువులు

దరువుల శాఖాగ్రసరణిఁ జూపట్టి వార్ధి తెఱంగనుకరించు తేనెపెఱలు



	 





	గీ.	
నహుషఋషివిద్విషన్మేరుమహిధరప్ర,దీప వనరాజదుర్మదాటోపహరణ

పటుతరఘటీతనూభవప్రాక్చరిత్ర, మెదురుకొలిపెడు మదికి నిం దిగురుఁబోఁడి.



	 13





	మ.	
జలరాశి న్వలకేలఁ గుంభభవుఁ డాస్వాదించుచో నీఁగలుం

బలెఁ బైమూఁగు మొయిళ్ల డాపలిచెయి న్వారింపఁ గంపించి శం

పలకుం బాసి నిలింపమార్గము భజింపన్లేక యామబ్బు లిం

దు లులాయాకృతిఁ బూని పల్వలముల న్వర్తిల్లెడుం గంటివే.

